
PENDAHULUAN
Negara sering digemparkan dengan insiden kematian penghuni rumah kediaman akibat 
daripada kebakaran. Amat menyedihkan apabila mangsa tidak dapat menyelamatkan 
diri apabila berlaku kebakaran kerana terhalang dengan jeriji yang dipasang secara 
kekal/tetap. Orang ramai juga tidak dapat membantu menyelamatkan mangsa kerana 
terhalang dengan jeriji tersebut yang dipasang pada pintu dan tingkap. Jeriji yang 
dipasang juga menyukarkan pihak bomba untuk menyelamatkan mangsa kerana jeriji 
dipasang pada setiap pintu dan tingkap.

Jabatan Bomba dan Penyelamat Malaysia (JBPM) menasihati orang ramai, khususnya 
pemilik rumah kediaman supaya tidak memasang jeriji kekal/tetap pada pintu dan 
tingkap kerana ia menyukarkan penghuni untuk keluar menyelamatkan diri semasa 
berlaku kecemasan/kebakaran. Sekiranya pemasangan jeriji perlu bagi tujuan “security”, 
adalah dinasihatkan supaya jeriji yang dipasang adalah dari jenis jeriji boleh buka dari 
dalam bagi tujuan “safety” penghuni rumah kediaman.

Garis Panduan Pemasangan Jeriji Di Rumah Kediaman ini disediakan oleh JBPM sebagai 
alternatif kepada pemilik rumah kediaman untuk memasang jeriji boleh buka pada 
pintu dan tingkap. Pemasangan jeriji yang disyorkan ini mempunyai ciri-ciri keselamatan 
(security dan safety) yang boleh menghalang orang yang tidak diingini daripada masuk 
ke dalam rumah kediaman dan pada masa ynag sama membolehkan penghuni keluar 
menyelamatkan diri sekiranya berlaku kecemasan/kebakaran.

Garis panduan ini diharap dapat membantu orang ramai memahami kensep pemasangan 
jeriji di rumah kediaman. Pemasangan jeriji boleh buka dapat mencegah penghuni 
daripada terperangkap di dalam rumah kediaman sekiranya berlaku kecemasan/
kebakaran, seterusnya kematian semasa kebakaran dapat dicegah atau dikurangkan. 
Penghuni juga digalakkan membuat latihan pengungsian bangunan supaya dapat 
keluar dari rumah kediaman dengan selamat dan cepat sekiranya berlaku kecemasan/
kebakaran. Justeru itu, marilah kita bersama-sama menyelamatkan nyawa dan harta 
benda daripada kebakaran.

